2

ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ

<___> ______________ 2012 թվականի № ___Ն
ՃԱՊՈՆԻԱՅԻ ԿԱՌԱՎԱՐՈՒԹՅԱՆ 4-ՐԴ  ԴՐԱՄԱՇՆՈՐՀԻ ՀԱՇՎԻՆ ՏՐԱՄԱԴՐՎԱԾ ԳՅՈՒՂԱՏՆՏԵՍԱԿԱՆ ՏԵԽՆԻԿԱՅԻ ՀԵՏԱԳԱ ՏՆՕՐԻՆՄԱՆ ՄԱՍԻՆ

Հիմք ընդունելով Հայաստանի Հանրապետության կառավարության 2001 թվականի մարտի 31-ի №266 և հոկտեմբերի 1-ի №920 որոշումների պահանջները և  ղեկավարվելով Հայաստանի Հանրապետության քաղաքացիական օրենսգրքի 627-րդ հոդվածով, Հայաստանի Հանրապետության կառավարությունը որոշում է.
1. Հայաստանի Հանրապետության գյուղատնտեսության նախարարին` ապահովել  <<Ագրոսպասարկում>> պետական փակ բաժնետիրական ընկերության` կողմից իրացման նպատակով վարձակալության հանձնված 58 միավոր <<ՆՅՈՒ ՀՈԼԼԱՆԴ 55-56 ԴՏ>> (NEW HOLLAND 55-56 DT) մակնիշի տրակտորներն իրենց գյուղգործիքներով հետ վերցնելն ու մեկ միավորի համար 400,0 հազ. դրամ գնով` ուղղակի վաճառքի ձևով վեցամսյա ժամկետում վաճառել վարձակալական պայմանագրերի պահանջներին համապատասխան հաշվարկված վարձավճարներն ու  հնարավոր տույժերը վճարած վարձակալներին: Հայաստանի Հանրապետության օրենսդրությամբ սահմանված կարգով պակասեցնել <<Ագրոսպասարկում>> պետական փակ բաժնետիրական ընկերության բաժնետոմսերի ընդհանուր թիվը` նվազեցնելով ընկերության կանոնադրական կապիտալը: 
2. Սույն որոշման 1-ին կետի պահանջները չբավարարող կամ ձեռքբերումից հրաժարվող վարձակալների վարձակալած տրակտորներն իրենց գյուղգործիքներով իրացնել դասական աճուրդով` կիրառելով Հայաստանի Հանրապետության կառավարության  2011 թվականի փետրվարի 17-ի <<Ճապոնիայի կառավարության <<Սակավապահով ֆերմերների համար դրամաշնորհային աջակցություն>> 10-րդ դրամաշնորհային ծրագրի շրջանակներում Հայաստանի Հանրապետություն ներկրված գյուղատնտեսական տեխնիկան  տնօրինելու մասին>> №134-Ն որոշման 1-ին կետի և 3-րդ կետի` 1-5-րդ ենթակետերով սահմանված աճուրդի իրականացման ընթացակարգը, մեխանիզմները և շահառուների ընտրության չափորոշիչները:
3. Աճուրդի մեկնարկային գինը մեկ միավոր տրակտորի համար` իր գյուղգործիքներով, սահմանել 400,0 հազ. դրամ:
4.  Գյուղատնտեսական տեխնիկայի օտարումից ստացված միջոցները, համաձայն <<Պարենային արտադրության աճ (2KR)>> ծրագրի շրջանակներում 2000 թվականի ապրիլի     3-ին Ճապոնիայի կառավարության ի դեմս` Ճապոնիայի միջազգային համագործակցության գործակալության (JICS) և Հայաստանի Հանրապետության կառավարության` ի դեմս գյուղատնտեսության նախարարության միջև  ստորագրված միջազգային պայմանագրի, փոխանցվում են Հայաստանի Հանրապետության ֆինանսների նախարարության կենտրոնական գանձա​պետարանում համապատասխան դրամաշնորհի համար բացված հաշվեհամարներին և սահման​ված կարգով օգտագործվում գյուղատնտեսական ծրագրերի ֆինանսավորման համար:
5. Սահմանել, որ «Ագրոսպասարկում» փակ բաժնետիրական ընկերության կողմից տեխնիկայի օտարման հետ կապված ծախսերը փոխհատուցվում են Հայաստանի Հանրապետության կառավարության 2011 թվականի օգոստոսի 25-ի <<Ճապոնիայի կառավարության տրամադրած դրամաշնորհների հաշվին ստացված գյուղատնտեսական տեխնիկայի հետագա օտարման մասին>> №1215-Ն որոշման 5-րդ կետի պահանջներին համապատասխան:
           6. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: 

<<ՃԱՊՈՆԻԱՅԻ ԿԱՌԱՎԱՐՈՒԹՅԱՆ 4-ՐԴ ԴՐԱՄԱՇՆՈՐՀԻ ՀԱՇՎԻՆ ՏՐԱՄԱԴՐՎԱԾ ԳՅՈՒՂԱՏՆՏԵՍԱԿԱՆ ՏԵԽՆԻԿԱՅԻ ՀԵՏԱԳԱ ՏՆՕՐԻՆՄԱՆ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
1. Անհրաժեշտությունը 

Սույն որոշման նախագծի ընդունումը պայմանավորված է Հայաստանի Հանրապետության կառավարության 2001 թվականի մարտի 31-ի №266 և հոկտեմբերի 1-ի №920 որոշումների համաձայն Հայաստանի Հանրապետության գյուղատնտեսության նախարարության <<Ագրոսպասարկում>> պետական փակ բաժնետիրական ընկերությանը հատկացված և մարզերում գործող սպասարկման ընկերություններին 10 տարի ժամկետով վարձակալության հանձնված գյուղատնտեսական տեխնիկայի վարձակալության պայմանագրերի գործողության ժամկետները լրանալու հանգամանքով:

2. Ընթացիկ իրավիճակը և խնդիրները 
Վարձակալության հանձնված գյուղատնտեսական տեխնիկայի վարձակալության պայմանագրերի գործողության ժամկետների լրանալու հետ կապված անհրաժեշտություն է առաջացել սահմանել դրանց հետագա տնօրինման կարգը:
3. Տվյալ բնագավառում իրականացվող քաղաքականությունը
Վարձակալական պայմանագրերի պահանջներին համապատասխան հաշվարկված վարձավճարների և հնարավոր տույժերի վճարման դեպքում, ղեկավարվելով                             ՀՀ քաղաքացիական օրենսգրքի 627-րդ հոդվածով, վարձակալած գյուղատնտեսական տեխնիկան մեկնարկային գներով կվաճառվի վարձակալներին, իսկ  վերոհիշյալ պահանջները չբավարարող կամ տեխնիկայի ձեռքբերումից հրաժարվող վարձակալների` վարձակալած գյուղատնտեսական տեխնիկան կիրացվի դասական աճուրդով` կիրառելով Հայաստանի Հանրապետության կառավարության  2011 թվականի փետրվարի 17-ի <<Ճապոնիայի կառավարության <<Սակավապահով ֆերմերների համար դրամաշնորհային աջակցություն>>   10-րդ դրամաշնորհային ծրագրի շրջանակներում Հայաստանի Հանրապետություն ներկրված գյուղատնտեսական տեխնիկան  տնօրինելու մասին>> №134-Ն որոշման 1-ին կետի և 3-րդ կետի` 1-5-րդ ենթակետերով սահմանված աճուրդի իրականացման ընթացակարգը, մեխանիզմները և շահառուների ընտրության չափորոշիչները: Համաձայն <<Ավելացված արժեքի հարկի մասին>> Հայաստանի Հանրապետության օրենքի 3-րդ հոդվածի, տեխնիկայի օտարումից չի առաջանա ավելացված արժեքի հարկ վճարելու պարտավորություն` հարկվող շրջանառությունը 58350,0 հազ. դրամը չգերազանցելու հիմքով:
4. Կարգավորման նպատակը և բնույթը
Պայմանագրով վարձակալության հանձնված գյուղատնտեսական տեխնիկայի վարձակալության ժամկետները լրանալու հետ կապված` անհրաժեշտ է սահմանել դրանց հետագա տնօրինման կարգը, որը կնպաստի  գյուղատնտեսական տեխնիկայի շահագործման արդյունավետության բարձրացմանը:  
5. Նախագծի մշակման գործընթացում ներգրավված ինստիտուտները և անձինք 

Նախագիծը մշակվել է Հայաստանի Հանրապետության գյուղատնտեսության նախարարության աշխատակազմի և <<Ագրոսպասարկում>> փակ բաժնետիրական ընկերության կողմից:
6. Ակնկալվող արդյունքը
Որոշման նախագծի ընդունման արդյունքում վարձակալներին և գյուղատնտեսական արտադրությամբ զբաղվող սուբյեկտներին հնարավորություն կընձեռվի ձեռք բերել գյուղատնտեսական տեխնիկա, որի դրամայնացումից գոյացած շուրջ 23,2 մլն դրամ միջոցները կփոխանցվեն Հայաստանի Հանրապետության ֆինանսների նախարարության կենտրոնական գանձապետարանում բացված հատուկ հաշվեհամարին և սահմանված կարգով կուղղվեն գյուղատնտեսական ծրագրերի ֆինանսավորմանը:  
ՏԵՂԵԿԱՆՔ
<<Ճապոնիայի կառավարության 4-րդ  դրամաշնորհի հաշվին տրամադրված գյուղատնտեսական տեխնիկայի հետագա տնօրինման մասին>> Հայաստանի Հանրապետություն կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
<<Ճապոնիայի կառավարության 4-րդ դրամաշնորհի հաշվին տրամադրված գյուղատնտեսական տեխնիկայի հետագա տնօրինման մասին>> Հայաստանի Հանրապետության կառավարության որոշման նախագծի ընդունումն իրավական այլ ակտերում փոփոխություններ և լրացումներ կատարելու անհրաժեշտություն, ինչպես  նաև միջազգային պայմանագրերով ստանձնած պարտավորությունների հետ անհամապատասխանություն չի առաջացնում:  
Նախագծի ընդունման համար հիմք է հանդիսացել Հայաստանի Հանրապետության կառավարության 2000 թվականի հունիսի 14-ի №308 և հոկտեմբերի 23-ի №661 որոշումները:
ՏԵՂԵԿԱՆՔ
<<Ճապոնիայի կառավարության 4-րդ դրամաշնորհի հաշվին տրամադրված գյուղատնտեսական տեխնիկայի հետագա տնօրինման մասին>> Հայաստանի Հանրապետության կառավարության որոշման նախագիծն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
<<Ճապոնիայի կառավարության 4-րդ դրամաշնորհի հաշվին տրամադրված գյուղատնտեսական տեխնիկայի հետագա տնօրինման մասին>> Հայաստանի Հանրապետության կառավարության որոշման նախագծի ընդունումը պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացում կամ նվազեցում չի առաջացնում:

ՏԵՂԵԿԱՆՔ
<<Ճապոնիայի կառավարության 4-րդ դրամաշնորհի հաշվին տրամադրված գյուղատնտեսական տեխնիկայի հետագա տնօրինման մասին>> Հայաստանի Հանրապետության կառավարության որոշման նախագծմանը և քննարկմանը հասարակության մասնակցության մասին
<<Ճապոնիայի կառավարության 4-րդ դրամաշնորհի հաշվին տրամադրված գյուղատնտեսական տեխնիկայի հետագա տնօրինման մասին>> Հայաստանի Հանրապետության կառավարության որոշման նախագծի մասին հասարակությանը չի իրազեկվել: 

Նախագծման և/կամ քննարկման աշխատանքներին հասարակությունը մասնակցություն չի ունեցել: 

ԱՄՓՈՓԱԹԵՐԹ

<<Ճապոնիայի կառավարության 4-րդ դրամաշնորհի հաշվին տրամադրված գյուղատնտեսական տեխնիկայի հետագա տնօրինման մասին>> Հայաստանի Հանրապետության կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը, 

գրության ստացման ամսաթիվը, 

գրության համարը
	Առարկության. առաջարկության բովանդակությունը

	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարար, 30.12.2011թ.                                     1/3.8-2/90186-11 

թվակիր գրություն

	- Նախագծի 1-ին կետի ուժով «Ագրոսպասարկում» ՓԲԸ-ի մոտ կառաջանա ավելացված արժեքի հարկ վճարելու պարտավորություն, քանի որ «Ավելացված արժեքի հարկի մասին» Հայաստանի Հանրապետության օրենքի 6-րդ հոդվածի 1-ին մասի 1-ին կետի համաձայն ԱԱՀ-ով հարկվող գործարքներ (գործառնություններ) են համարվում` ապրանքների մատակարարումը` գործարք, որն իրականացվում է ապրանքների (այդ թվում` արտադրանքի և անշարժ գույքի) սեփականության իրավունքը` հատուցման դիմաց այլ անձի փոխանցելու միջոցով:

Հաշվի առնելով նշվածը, ինչպես նաև այն, որ «Հայաստանի Հանրապետության 2011 թվականի պետական բյուջեի մասին» ՀՀ օրենքի 11-րդ հոդվածի 3-րդ կետի դ) ենթակետը, որի համաձայն` ՀՀ կառավարությանը թույլատրվել է 2011 թվականին անհրաժեշտության դեպքում՝ Հայաստանի Հանրապետության 2011 թվականի պետական բյուջեից առանց սահմանափակման իրականացնել պետական մասնակցությամբ առևտրային կազմակերպությունների կանոնադրական կապիտալում պետական մասնակցության նվազեցման ճանապարհով ակտիվների կազմից գույք առանձնացնելիս` գույքն ստացող պետական կառավարչական հիմնարկի կողմից մատակարարին վճարման ենթակա ավելացված արժեքի հարկի պարտավորության կատարման գծով ծախսերը` առաջարկել էինք Նախագիծը լրացնել համապատասխան դրույթով: 

   Նշված առաջարկը, ըստ Նախագծին կից ներկայացված ամփոփաթերթի, չի ընդունվել պատճառաբանությամբ, որ «Ագրոսպասարկում» ՓԲԸ-ն ազատված է ԱԱՀ վճարումից` համաձայն «Ավելացված արժեքի հարկի մասին» Հայաստանի Հանրապետության օրենքի 3-րդ հոդվածի, այն է` հարկվող  շրջանառությունը չի գերազանցում 58.350.000 դրամ շեմը և գյուղատնտեսական տեխնիկայի վաճառք իրականցնելու դեպքում այն նույնպես չի գերազանցելու: 

     Այս կապակցությամբ հայտնում ենք, որ դիտողություններ չունենք, եթե «Ագրոսպասարկում» ՓԲԸ-ի նկատմամբ կիրառելի չեն «Ավելացված արժեքի հարկի մասին» Հայաստանի Հանրապետության օրենքի 3-րդ հոդվածով նախատեսված սահմանափակումները:
- Պարզ չէ, թե Նախագծի 5-րդ կետում նշված ինչ պարտավորությունների մասին է գնում խոսքը, քանի որ Նախագծի 1-ին կետի ուժով դրանով նախատեսված գույքը կհանդիսանա պետական սեփականություն` ուստի դրա վաճառքից գոյացած գումարները ամբողջությամբ պետք է փոխանցվեն ՀՀ պետական բյուջե:  Նշված դիրքորոշումը, ըստ Նախագծին կից ներկայացված ամփոփաթերթի, չի ընդունվել այն պատճառաբանությամբ, որ սահմանված կարգով ընդունված և վավերացված միջազգային պայմանագրերի համաձայն դրամաշնորհով ստացված գյուղատնտեսական տեխնիկայի իրացումից  գոյացած գումարներով պետք է համալրվի գործընկերային հիմնադրամը:

  Այս կապակցությամբ հարկ է նշել, որ գործընկերային հիմնադրամը ՀՀ պետական բյուջե չի հանդիսանում, ուստի անհրաժեշտ է Նախագծի 5-րդ կետում հստակեցնել, թե ինչ միջազգային պայմանագրերով ստանձնած պարտավորությունների մասին է խոսքը: 


	Ընդունվել:
Ընդունվել է:
 
	<<Իրավական ակտերի մասին>> ՀՀ օրենքի 36-րդ հոդվածի 2-3-րդ մասերին համապատասխան, որոշման նախագծի հիմնավորման մեջ ավելացվել է.  <<Համաձայն <<Ավելացված արժեքի հարկի մասին>> Հայաստանի Հանրապետության օրենքի 3-րդ հոդվածի, տեխնիկայի օտարումից չի առաջանա ավելացված արժեքի հարկ վճարելու պարտավորություն` հարկվող շրջանառությունը 58350,0 հազ. դրամը չգերազանցելու հիմքով>> նախադասությունը: 

Որոշման նախագծի              4-րդ կետում ավելացվել  է ստորագրված միջազգային պայմանագրի վավերացման ժամկետը, իսկ 5-րդ կետը լրամշակվել է:

	ՀՀ արդարադատության նախարար, 06.12.2011թ. 01/7787-11 թվակիր գրություն
	 Ներկայացված նախագծում անհրաժեշտ է նշել իրավական ակտի բնույթը` նկատի ունենալով «Իրավական ակտերի մասին» Հայաստանի Հանրապետության օրենքի 2-րդ հոդվածի 3-րդ և 38-րդ հոդվածի 3-րդ մասերի պահանջները: 
	Ընդունվել է:
	Որոշման նախագծի նախատեսվող հերթական համարից հետո լրացվել է <Ն>  տառը:             

